
Predmet : Informacija o pružanju usluga gašenja požara na području općine Usora, dostavlja se.

Služba civilne zaštite, Profesionalna vatrogasna jedinica Tešanj, je u proteklom periodu,  u skladu sa svojim
mogućnostima  pružala usluge gašenja  požara na području općina Usora i Doboj-jug.
Od 01.01.2012. godine sa ovim općinama nemamo Ugovor o regulisanju ove saradnje.
Obzirom da naše susjedne općine spadaju u red manjih općina sa jako malim budžetom i da ne posjeduju svoju
profesionalnu vatrogasnu jedinicu niti bilo kakvu infrastrukturu za gašenje požara,a u cilju  dobrosusjedskih
odnosa  i dalje pomoći po ovom pitanju, između ove tri općine održano je nekoliko sastanaka da se iznađe
najbolji način za nastavak saradnje (obzirom da i PVJ Tešanj nema dovoljno vatrogasaca kako bi ih pokrivala).
Na sastanku tri načelnika općina Tešanj, Doboj-jug i Usora dana,  30.03.2012. godine, postignut je dogovor sa
općinom Usora, da od 01.07.2012. pa do kraja godine finansira troškove jednog profesionalnog vatrogasca, a do
tad da joj se da vremena kako bi njihovo Vijeće našlo mogućnosti i odobrilo sredstva u budžetu, a dok se općina
Doboj-jug odlučila da pregovara sa općinom Doboj oko pružanja ovih usluga.
U prelaznom periodu od 01.04. – 30.06. 2012. godine dogovoreno je  da Profesionalna vatrogasna jedinica
Tešanj na području općine Usora izlazi na  intervencije kad su u pitanju požari na objektima, spašavanje ljudi i
materijalnih dobara i na tehničke intervencije , te da za svaku intervenciju ispostavi račun za izvršene usluge
gašenja i spašavanja.

Smatramo da i pored ugovorenih odnosa treba da gajimo i dobre susjedske odnose za dobrobit svih građana.

